
PROLOG

Tre vjet t€ shkuara, n€ vjeshté ‘97, R. G. vrau veten.
N¢ até klimé katrahurash kjo, doemos, nuk ishte njé
ngjarje e jasht€zakonshme. Edhe sot e késaj dite, pér
lexuesin — nése ky libér do té keté nj€ lexues — vrasja,
me ¢farédo 1lloj motivi — sipas buletineve zyrtare né
pjesén dérrmuese motivet klasifikohen me cilésimin e
réndomté “t€ dobéta” — bén pjesé né gjérat e zakonshme
té jetés. Pavarésisht cilén gazeté apo kanal televiziv
parapélqejné, njerézit do té€ gjejné kudo kronikén e
vrasjeve té dités. N&se pér njé arsye ose njé tjetér nuk
e gjejné, ata nuk ndihen miré, i pushton njé pakénaqési
e ngjashme me pakénaqésiné e atij qé€ &shté mésuar té
lexojé rregullisht horoskopin dhe gazeta apo kanali
televiziv né fjal¢ e kané harruar. Né kéto kushte njé
vetévrasje nuk habit njeri. Edhe uné, duke kujtuar
vetévrasjen e zotit R. G. nuk métoj té habis njeri.

Arsyet q¢ mé shtyjné t€ té€rheq vémendjen sado pak
rreth kétij rasti lidhen me nj€ detyrim, po e quaj moral.
Vetévrasja ndodhi n€ shtépiné time, né njérén nga dhomat
e apartamentit ku banoj, t€ cilén ia kisha léshuar me

qira viktimés. Meqé ra fjala, nuk e di, éshté apo nuk
€shté e drejté t& pérdoret kétu fjala viktimé. Fatkeqét qé
vendosin ta zgjidhin népérmjet vetévrasjes kontradiktén
e tyre me veten apo me botén, ndoshta me té dyja bashké,
jané viktima. Por nése kjo nuk géndron, né€se ngjall
kundérshtime, uné térhigem. Tekefundit, pér mua termat
s’kané fort ré€ndési. Me termat merren specialistét dhe
uné nuk jam ndonjé specialist. Si¢ vura né€ dukje, jam
thjesht déshmitar i njé vetévrasjeje. E ajo u krye njé dité
né njérén nga dhomat e apartamentit tim. Késaj rrethane
1 shtohen pastaj rrethana té tjera mé thelbésore.

Pér mua R. G. nuk ishte njé qiramarrés i zakonshém.
Ai nuk erdhi tek uné vetém sepse midis njé morie
lajmérimesh zgjodhi variantin tim. Pra, né két€ mes
rastésia nuk hyn. R. G. e njihja ¢ mé njihte. Pér t& uné
isha njé mik i vjetér i té atit, pér mua ai ishte djali i vet€ém
1 njé miku t€ hershém. N¢ kété piképamje ndihem dyfish
1 ngatérruar, edhe me t€ atin, edhe me t€ birin, me njé
fajési té pashlyeshme, g€ mé réndon né shpirt.

Kur R. G. vrau veten uné ndodhesha né klubin prané
pallatit, po pija njé goté. Njéri nga fqinjét mbérriti me
vrap, mé kérkoi ta lija pijen, n€ apartamentin tim ishte
ndier njé krismé revolveri, pra dicka duhej té kishte
ndodhur. Té them té€ drejtén né fillim nuk i dhashé
réndé€si. S’kisha pérse t’i jepja réndési. Shkrehje armésh
dégjoheshin gjithandej, natén e ditén, dhe mund t€ qe
vet€ém njé pérshtypje e fqinjit sikur krisma vinte nga
apartamenti im. Nuk u shqetésova edhe pér njé arsye
tjetér mé bindése: kur isha larguar para rreth njé ore nga
shtépia, R. G. e kisha 1én€ né dhomén time t€ punés. Ai

rrinte aty pothuajse nga méngjesi né mbrémje, shtypte
dicka né makinén e shkrimit e kjo vazhdonte prej nja
dhjeté ditésh. Me gjithé disa probleme té gjendjes sé
tij psikike ndonjéheré t€ dyshimt€, asnj€ sjellje e atyre
kohéve nuk mé bénte t&€ mendoja se né té vérteté ai po
linte njé lloj testamenti, njé fjal€ t€ fundit para se té
ndahej nga kjo boté.

Trupin e R. G. e gjetém né dhomén e tij. Ai ishte
vetévraré mbi krevat dhe uné e mbylla derén menjéheré,
sapo e pashé nga larg té shtriré, t€ mbytur né gjak. Policia
mbérriti shpejt, nja dhjeté minuta pas telefonatés time.
Qéndrova né korridor edhe kur njé numér civilésh dhe
uniformash blu, po t€ huazoj njé shprehje gazetash, u
futén né dhomé, u morén me t€ vetévrarin aq sa e pané té
nevojshme pér t€ mbledhur ¢do prové materiale, midis té
cilave njé pistoleté, prodhim kinez sipas modelit rus TT.
Ekspertét mé béné t€ ditur jo pa habi se s’kishin gjetur
asgjé t€ 1éné€ me shkrim, qofté nj€ pusullé sado t&€ shkurtér.
Zakonisht, m’u ankua njéri prej tyre, t€ vetévrarét 1éné
dicka né€ formé sqarimi pér aktin, shfajésim ose akuzg, e
kjo na ndihmon shumé pér zbardhjen e ¢éshtjes. Mirépo
ky djalosh duket s’ka dashur t& 1éré asgjé, 1 ka marré té
gjitha me vete.

Ngrita supet. Dhe pér pak képuta njé marrézi. E ke
gabim, desha t’i them, €shté e pamundur t€ mos gjenden
fakte materiale té shkruara. Prej dhjeté dit€sh viktima
daktilografonte dicka né makinén time té shkrimit e kjo
me siguri duhej t€ gjendej diku. Intuita mé ndihmoi té
mos ¢ b&ja kété marrézi. Pra vetém ngrita supet, ¢ kyca
gojén dhe géndrova i heshtur né korridor, derisa ata

mbaruan puné, kontrolluan dhe fotografuan vendin e
ngjarjes bashké me kufomén. N€ fund trupin e t€rhoqén
mbi njé€ barel€, ekspertét dyllosén derén e dhomés dhe u
larguan. Sigurisht, puna nuk mbaroi me kaq. M’u desh
té paraqgitesha koh€é mé kohé sa heré qé njé hetuesi té
cEshtjes i mbushej mendja t€ mé merrte né pyetje. Kjo
€sht€ njé histori e mérzitshme, nuk ia vlen t€ zgjatem.
Pastaj, sidoqofté, mbérriti nj€ ¢ast kur ekspertét e gjykuan
té€ arsyeshme mbylljen e ¢€shtjes. Gjithcka fliste pér
njé vetévrasje t& pastér klasike, n€ kushte t€ rénduara
mendore ¢ uné u lashé i qeté.

Tani, pas tre vjeté€sh, mé duhet t€ b&j njé€ rréfim.
Déshmité e mia n€ hetuesi gjaté periudhés gati dymujore,
aq sa u desh té arkivohej ¢€shtja, gené t& ndershme pérveg
nj€ pike ku génjeva me ndérgjegje té ploté. Kjo lidhet
me déshminé e shkruar. Uné kémbéngula né génjeshtrén
se viktima s’kishte 1én¢€ asgj€ t€ shkruar, kété e vértetoja
népérmjet fqinjit. N€ ¢astin kur hapém derén e dhomés
dhe pamé t€ dy tutje mbi krevat t€ vetévrarin, asnjéri
nga ne nuk u fut brenda. Deri kétu gjithcka ishte krejt
e vérteté. Génjeshtra ime nis pas largimit t& ekspertéve,
kur mbeta vetém dhe zura té€ dyshoja. Jo, miku im, thashé
me vete, ti s’mund té jesh larguar késhtu, s’€shté né
stilin t€nd. Dhe hyra né dhomén time t€ punés. Makina
daktilografike ndodhej né vendin e saj, mbéshtjellé¢ me
kélléfin prej doku kundér pluhurave. Mbi tryezé nuk
gjendej asnjé fleté e bardhé apo e shkruar. Né kosh,
asnjé€ copé letér e zhubrosur. Até qé kérkoja e gjeta né
dollap, midis nj€ shtresimi dosjesh. Qe vendosur enkas

n€ ményre té€ till€ g€ t€ mé binte né sy. Ishte nj€ dosje e
vjetér, nga ato prej kartoni té trashé me lidhése.

Me poshté po 1 parages lexuesit pérmbajtjen e késaj
dosjeje. M€ duket 1 panevojshém ¢do koment paraprak,
¢do orvatje pér ndonjé sqarim, ményrén se si €shté
shkruar. Késhtu do t€ fyeja kujtimin e t€ ndjerit. Ndoshta
mund té€ jeté me interes njé sakt€sim. N& déshming e tij
R. G. ka parapélqyer t€ mos shfaget me emrin e vérteté.
Kjo mé shtyn té ngre njé varg hipotezash e, mbi té
gjitha, nj€ hipotezé t& dhimbshme rreth 1€kundjeve dhe
pavendosméris€ pér nj€ kohé té gjaté té t€ ndjerit lidhur
me vetévrasjen. Sa u pérket lojtaréve té tjeré, njé pjesé
e miré e té ciléve té njohur pér mua, jepen me emrat e
tyre t€ vérteté.

Vendimin pér ta paraqitur kété dosje, nuk e mora
brenda njé casti. M’u deshén tre vjet t€ vendosja. T¢
kapérceja ngurrimet, skrupujt e moralit t€ pranuar publik.
T&€ marr parasysh rreziqge t€ pritshme. Po kush mund té
thoté€ sot kéndej, nga viset tona té arbrit, se nuk ndihet i
zbuluar ndaj ¢do lloj rreziku?

Njerézve nuk u intereson mé asgjé. Mbase késhtu ka
gené gjithmoné, n€ ¢do kohé, né jeté t& jet€ve dhe duke
béré kété pohim uné pérséris digka té stérnjohur. M€ vjen
keq, géllimi im nuk €shté t€ mérzis askénd. Dua vetém
té thyej ndonj€ xham. Pastaj t€ nxjerr kokén né€ dritare e
t’ia jap ulérimés. Mir€po kjo €shté e tmerrshme. Mé bén
té ndihem qysh né fillim i humbur sepse pa dashje, qysh
né fillim, po krijoj njé ide t€ gabuar rreth vetes. Uné e
di ¢’nofké do t’1 vinin nj€ njeriu me ngasje pér t€ thyer
e ulériré e deri kétu do t€ ishte gjysma e sé keqes. Nuk
shgetésohem po t€ mé quajné t€ ¢mendur, nuk Eshté as
turp, as dicka e rrall€ té jesh i gmendur. Céshtja éshté se
né kokén time ndodh njé ngatérresé, s’jam i sigurt nése
jetoj njé€ realitet t€ vérteté apo ngjarjet i pérkasin njé té
shkuare, kam mbetur brenda tyre e nuk shqitem dot. Si¢
mbetet njé miz€ né fijet e merimangés.

ME rrethojné dy gjéra, pérkujdesjet dhe heshtja. Gjaté
dités, nga méngjesi n€ mbrémje, heshtjen vértet e prishin
né€ ményré alternative kambanat ¢ njé kishe, kénga e
njé hoxhe e transmetuar me altoparlant nga minarja
e njé xhamie dhe natén, fill pas vendosjes s¢ ndalim-

qarkullimit t& gjendjes s€ jashtézakonshme, krismat e
kallashnikovéve. Por uné e kam fjalén pér tjetér heshtje,
até t& frikshmen, té njerézve. Kéto rrethana véné né
dyshim natyrén reale t€ gjendjes sime brenda gjendjes
s€ jashtézakonshme t€ shoqérisé. Dua t& them statusin
q€ mé kané caktuar e kétu kam parasysh llumin moral, 1
cili, pasi kalon népér njé numeér filtrash okulté, pérfundon
né€ lenten e mjekéve dhe policis€. Kéta, nga ana e tyre,
shpallin se cilét pjesétaré té shoqgéris€é konsiderohen
normalé, cilét damkosen me vulén e rrezikshmérisé
shoqgérore, cilét pérfshihen e cilét pérjashtohen, cilét
mbahen mbyllur né burgje e cilét népér ¢gmendina. N&
rastin tim kjo nuk paraqget réndési. Prej kohésh uné kam
patur puné edhe me policin€, edhe me mjekét, por nuk
jam mbyllur ndonjéheré€ as né€ burg, as né ¢mendiné. Sa
mé shumé e vras mendjen, sa mé fort torturohem pér
formulimin e njé shpjegimi té arsyeshém t€ statusit ku
ndodhem, aq mé e qarté€ béhet pér mua se gjithcka éshté
shprehje e pakundérshtueshme e gjendjes sime edhe né
burg, edhe né ¢gmendiné.

Ja, pérséri rashé brenda me kémbét e mia, si¢ bie miza
né rrjetén e merimangés. Por mé duket se jam shumé
i kthjellét. Pavarésisht lajthitjes, pohoj pa médyshje
se burgu dhe ¢mendina ime njéherazi aktualisht &éshté
shtépia e tim eti. Pér t€ shmangur njé ngatérresé té
mundshme kohésh, po them: ishte dhe &shté shtépia e
tim eti.

E kam fjalén pér shtépiné e re, koordinatat e s€ cilés
déshiroj t’1 mbaj té fshehura.

Nja shtaté-tet€ muaj mé paré€ ne u grindém keq, dua té
them uné dhe im até. U largova nga shtépia, mé e sakté
€shté té thuhet mé pérzuri ai, t€ mos e shkelésh mé kété
prag, mé tha, shtoi se i vinte ndot prej meje, i vinte turp,
e uné u largova i errur, pa asnj¢ ide se ku do té shkoja,
mjafton t’i ikja prepotencés s€ tij imperiale. Atéheré
ne banonim ende né nj€ apartament diku né njé pallat
nga zona e Varrit t€ Bamit dhe gjaté atyre muajve t€ njé
moskomunikimi té plot€ uné s’mora vesh asgjé rreth tij,
ndoshta dhe ai rreth meje.

Kjo e fundit ka t€ ngjaré t€ mos jeté e vérteté. Ndryshe
nuk ka si shpjegohet g€ pas njé humbjeje té vetédijes, me
t& hapur syt€, fytyra e paré g€ m’u shfaq ishte ajo e njerkés
sime, e uné e kuptova ku ndodhesha. Por kisha kuptuar
vetém njé pjesé té s€ vértetes, kjo nuk ishte shtépia e
fémijérisé, ishte njé vilé me tri dhoma e nj€ banjé né katin
pérdhes, po aq né katin sipér ku gjendesha ung, i rrethuar
nga konforti, nga nj€ heshtje e thellé e pérhershme dhe
pothuajse gjaté gjithé kohés nga pérkujdesjet e devotshme
té njerkés.

N¢ kété piké e shoh t€ nevojshme té hap parantezén
e paré. Kjo lidhet me Dizin, késhtu quhet njerka ime.
Qéllimi i1 késaj paranteze nuk &shté thjesht t€ hedh
poshté ¢do pérfytyrim t€ gabuar tradicional qé ka té
ngjar€ t€ krijoj€ fjala njerké. Dizi €shté grua e bukur,
jashté€zakonisht e bukur, e re, nja njézet vjet mé e re se
im até, me lékuré tepér té bardhé e tipare t€ zeshkéta,
flet me z&€ t€ ulét si t€ keté friké mos bezdisé njeri. Kur
hapa syt€ dhe e pashé sipér meje, desha t’i ulérija (pérséri
ulérimé...!), t’1 thoja t€ largohej, t&€ mé linte t€ qeté. Kur

hapa syt€ dhe vura re né syté e saj pika loti, desha ta
pyesja ¢’i kishte ata lot. I vinte keq pér Lindén, i vinte
keq pér mua apo pér veten e késhtu kérkonte té clirohe;j
nga brejtja e mékatit. Po ndoshta né€ ¢astin e rikthimit té
vetédijes ajo m’u shfaq jo pér t€ mé kujtuar ndonjé mékat
té sajin. U shfaq t&€ mé kujtonte mékatin tim, pér pasojé
ndéshkimin tim.

I gjith€ trupi mé therte. Pata pérshtypjen se brenda
katkés mé pluskonte njé pérzierje si llavé vullkanike.
Dhimbjet déshmonin realitetin, domethéné uné vazhdoja
té jetoja dhe rruga pér te Linda mé ge mbyllur. Né¢ fillim,
pér shkak t& njé ere ilagesh dhe njé mbajtési metalik
me serum aty pran€, dyshova mos ndodhesha né spital.
Kété ma pérforcuan edhe fashat e mbéshtjella né kokgé.
Vetvetiu ngrita dorén, i preka pa mundur t€ kuptoja asgjé,
si ndodhesha kétu e pér ¢’arsye me koké té€ fashuar. Mbaja
mend vetém njé shkrepétimé né dy pikat e kundérta té
nj€ segmenti t€ errét midis zgjimit tim dhe castit t& fundit
para humbjes sé vetédijes. Pastaj mezi i rashé né té se
shtrati, dhoma, sendet pérreth, pikturat e varura né¢ mure,
tepér familjare pér mua, njé€ televizor i vendosur matané,
e hidhnin poshté vendosmérisht idené e njé dhome spitali.
Ndodhesha diku tjetér ku, veg pikturave, ¢do gjé€ ishte e
huaj, po t€ mos pérmend fytyrén e Dizit. Isha i képutur,
nuk gjeta forca té pyesja sé paku ku ndodhesha, njé
trullosje mé pérpiu s€rishmi, njé rénie né boshllék dhe
mé béri pérshtypje se késaj radhe nuk dégjova krisma.
Duket njerézit kishin hequr dor€ nga shkrehjet e arméve
dhe uné, i leht€ si njé pupél péllumbi e rrémbyer nga era,

ndjeva garté se po humbisja n€ pavetédije e ndoshta do
ta gjeja shtegun pér té vajtur te Linda.

Nuk ge e théné. I hapa syté pérséri. Sipas Dizit kjo
ndodhi pas njé kllapie té re, qé zgjati njézet e katér
oré. Uné pérséri pata pérshtypjen se brenda katkés mé
pluskonte njé pérzierje si llavé vullkanike, trupi mé
therte, fashat ma shtréngonin kokén si pranga. Dhe mé
shget€sonin dy gjéra: njé marrje né pyetje nga mjekét ose
nj€ marrje né pyetje diku, né ndonjé komisariat policie.
Mbaja mend qarté se kisha dashur té kryeja njé vrasje.
Pa piké dyshimi... Po ndoshta d€shirat e mia vrastare
mund té kishin mbetur né€ trajtén e déshirave, me gjithé
vendosméring time uné s’kisha mundur té realizoja
ndonjé vrasje. Njé gjé¢ mé kujtohej me siguri: pistoleta e
prodhimit kinez sipas modelit rus TT. Ia kisha bleré€ njé
romi né€ njé€ qoshe t& Pazarit t€ Gabit, g€ ato dité marsi
ishte boshatisur. Askujt nuk ia mbante té dilte, t€ shiste
apo té blinte mallra. Uné dola, uné s’kérkoja képucé té
pérdorura apo mbathje me prejardhje t€ vdekurish. Uné
kérkoja njé send tjetér, ai gjendej me shumicé, ta ofronin
me ¢mim t€ arsyeshém dhe uné e bleva lir€, n€ nj€ qoshe
té Pazarit t€ Gabit. K&t€ e mbaj mend miré€, sic mbaj mend
se u enda rrugéve i armatosur, me karikatorin e armés
té mbushur plot e mé tej s’di ¢’u bé, e pérdora pistoletén
apo jo, e humba rastésisht apo ma vodhén, apo thjesht e
fsheha gjékundi e tani e kam harruar s’di se ku.

Urgjenca ime e paré &shté t€ sqaroj né kam vraré
njeri apo jo. Nése kam vraré€, kjo duhet t€ merret vesh

botérisht, uné s’pranoj té jem vrasés i réndomté, njé

grabités rrugésh, terrorist me maské té zezg€, pra kérkoj
gjyq t€ rregullt. Me kété rast t€ kthehem nga i akuzuar
né akuzues. Planin e mbrojtjes vetjake, pa nevojén e njé
avokati mbrojtés, e kam p&rpunuar né hollésira. Uné
s’kam nevojé pér mbrojtje. Dua té them t€ vértetén time.
Vetém kaq.

Im at€ erdhi t€ mé shihte pasi dola nga kllapia e dytg.
Ai u shfaq te dera e dhomés me trupin e madh dhe né
njé pjeséz t€ sekondés, aq sa e mbajta véshtrimin tek
ai, mé ra n€ sy kérrusja e shtatit té tij, njé prishje né
fytyré, nj€ pérthithje e tipareve, ku s’kishte asgjé nga ajo
vendosméria e pérhershme e njeriut t€ sigurt né veprimet
e veta. K&to i hetova brenda njé casti t&€ shkurtér, pastaj
mbylla syt€, 1 vendosur t€ mos i hapja. Nuk e di nése e
vuri re ai apo jo két€ veprim timin. U afrua ngadalé te
koka e krevatit, prané karriges ku zakonisht rrinte Dizi,
por nuk u ul. Ra njé qgetési e thell¢ gjaté s€ cilés uné
géndrova si i vdekur duke ndier rrahjen e zemrés sime
dhe frymémarrjen e tij. Mé né fund ai e theu heshtjen. E
di, tha, nuk po fle, mos u shtir... Vijoi njé heshtje tjetér po
aq e gjaté, t€ cilén im até e theu pérséri me z& t€ mbytur.
ME vjen singerisht keq pér ty, tha, duhet t€ mé besosh,
uné nuk e uroja kurré até qé ndodhi. Ti mund t€ mé kishe
lajméruar dhe ¢do gjé do t€ kishte vajtur ndryshe... Té
lutem t€ mé besosh, mé vjen keq, shumé shumé keq...
Ajo qé€ ndodhi éshté vértet ¢ tmerrshme dhe té gjithé ne
jemi té tronditur. ..

Mua po mé bugisnin témthat. Diku né€ kraharor apo
né pavetédije m’u ndez njé xix€. U ¢lirua, u zmadhua,
zuri t€ vinte rrotull né formé 1€émshi brenda kraharorit e
brenda kafkeés, kérkonte té dilte jashté, t€ shpérthente, e
kjo do t€ thoshte t’i ulérija tim eti. Por ai s’duroi gjaté,
u largua dhe uné hapa syt€. Nuk mé lejohej ta 1€shoja
veten. N€ rrethanat e dhéna duhej t’u jepja pérgjigje njé
mijé pyetjeve, s¢ pari mé€ elementares: ku gjendesha?

Mg sqaroi Dizi. Ajo u fut né dhomé fill pas largimit t&
tim eti, e zbardhur né fytyré dhe uné vendosa ta shfrytézoja
péshtjellimin e saj t€ shuméfisht€. Sapo zuri vend né karrigen
prané meje 1€viza, u ngrita pérgjysmé né krevat, e zura nga
dora dhe me njé z¢é t€ ulét q¢ urdhéronte bashkéfajési, i
kérkova t€ mé sqaronte ¢’doja kétu, kush mé kishte sjellg,
pérse mé mbanin t& izoluar. E z&éné né befasi Dizi véshtroi
nga ballkoni, sikur prej andej, né mes té dités, t€ ishte derdhur
né dhomé e t€ ishte pérplasur né timpanét e veshéve té€ saj
njé bugimé kallashnikovésh. Por, né€ até or€ ishte ende shpejt
pér kallashnikové. Rreth e rrotull armét prisnin t€ ngrysej.
Me t’u errur ato shfageshin, i pérgjigjeshin njéra-tjetrés si
genté népér naté, kéndonin apo vajtonin, nuk merrej vesh,
vetém villnin zjarr, njerézit strukeshin me frikén e vdekjes
né bark. Dizi mé hodhi nj€ véshtrim té trembur si t€ kishte
edhe ajo frikén e vdekjes n€ bark.

Ia 1€shova dorén, u shtriva pérséri. Ndoshta ngaqé
at€ ¢ast mé pérshkoi njé drithmé: ishte zéri i Lind€s. Mé
péshpériste n€ vesh, mé kérkonte té flija, € vetmja ményré
pér t’u takuar bashké. Uné s’mund té mos i bindesha. Dhe
s’mund ta pérmbaja nj€ gulsh qé mé zuri fytin. Ndérsa

Dizi, gjithnjé né€ karrigen prané meje, tek pérpigesha
té zhytesha pér té shkuar te Linda, mé béri t€ ditur se
kétu s’duhej t’i trembesha asgjéje, ndodhesha né vend
té sigurt, n€ shtépiné time, ishte e t€ra né dispozicionin
tim, nj€ vilé me kopsht e garazh veture, té cilén im até e
kishte bleré katér muaj t&€ shkuara vetém pér mua!

Lajmi duket e trembi Lindén, s’po e dégjoja mé zErin
e saj, as yshtjen pér té fjetur, ¢cka donte t& thoshte se s’do
té mund ta takoja. U mbusha me njé méri t€ re, késaj
radhe ndaj Dizit. Sapo kisha marré nga Linda njé ftesé pér
takim kurse ajo mé njoftonte se genkésha trashégimtar i
njé€ vile t€ bleré posagérisht pér mua. Linda nuk ndodhej
e pranishme t€ merrte vesh ¢’béhej. Po t€ ndodhe;j, ajo do
té kércente pérpjeté nga gézimi, si¢ doja uné t& kérceja
pérpjeté nga njé ngasje e kundért, njé t€rbim pér t’iu
hedhur dikujt né€ fyt.

Até cast shkrepétiu. Njé bubullimé e forté drodhi
muret e dhomés, e gjith€ shtépia u tund. Dizi vazhdoi té
géndronte prané meje e zbehté. Gjaté atyre muajve ajo
ishte shéndoshur, duket nuk e cante mé kokén té€ ruante
linjat. I sulmuar nga aroma e trupit t€ saj mendova se mé
mbeteshin dy rrugé: t’i thoja t&€ zhdukej, t€ mos shkelte
mé né két€ dhomé sa té€ ndodhesha uné, ose té b&ja t&
kundértén. Mirépo né rrethanén e dhéné, kur me kété
boté s’mé lidhte mé asgjé pérve¢ planit hakmarrés, ajo
ishte genia e vetme e afért pér mua. E véshtrova n€ sy me
ngulm, si t&€ doja t& bindja veten nése mund t’ia besoja
té fshehtat e mia. Ajo u skuq, duket u turbullua ose e
kegkuptoi véshtrimin tim dhe u ngrit, doli nga dhoma.

Vendimin pér t’iu hapur Dizit e pérshpejtoi njé
rrethané e papritur. Afér mbrémjes u ndjeva i kthjellét
dhe pér heré té par€ u ngrita nga shtrati. Képutja trupore
nuk mé pengoi té endesha népér dhomé, t& véshtroja i
hutuar pikturat né mure, pastaj t€ guxoja mé tej, t€ hidhja
krahéve, mbi pizhama, pallton e madhe e té dilja né
ballkon. Ajri 1 ftoht€ 1 marsit mé béri t€ mbéshtillesha.
Njé keqardhje m’u derdh né shpirt pér njé€ tufé harabelash,
té cilét e braktisén parmakun e ballkonit me frushullimé
sapo dola uné. Mé erdhi pér t€ qaré ja nga harabelat e
trembur, ja pér shkak té qetésisé, t€ atij qielli pas njé€ dite
té tér€ me shi, ku ndonjé€ yll sapo kishte z&éné té fekste,
né kufirin midis dité€s dhe natés, kur ende nuk &shté as
dit€ as naté e n€ nj€ cast t& tillé shpirti vetvetiu t&€ dhemb.
Tek rrija 1 mbéshtetur pas murit mendova se nuk isha
i denjé pér até ¢ast mrekullimi: Linda nuk ishte prané
meje. Két€ deshi t€ ma nguliste né koké edhe kénga e
incizuar e hoxhés g€ u ¢lirua prej minares s€ xhamisé aty
rrotull, e dridhshme dhe enigmatike, me njé mesazh té
pazbérthyeshém pér veshét e mi.

Sapo mbaroi thirrja, né rrugén para vilés, syt€ mé zuné
tre djem té rinj. Ata géndruan né cepin e pallatit pérballé.
Bisedonin me z& té ulét, por edhe po ta ngrinin zérin
uné nuk do t€ mund té dégjoja gj€, megjithése pérreth
ishte njé getési ndjellakeqe, s’dukej kémbé njeriu, cka
mé dha t€ kuptoja se kishte mbérritur ¢asti i hyrjes né
fuqi té ndalim-qarkullimit. M€ n€ fund ata 1€vizén nga
qoshja e pallatit. Tashmé ishte béré errésiré, aq sa uné
shquaja vetém hijet e tyre. M€ tutje nuk mora vesh ¢faré
ndodhi. Ndjeva dy krisma revolveri, pashé trupin e njérit

prej djemve t€ pérmbysej mbi njé pellg me ujé dhe dy
té tjerét qé€ ia dhané vrapit e u zhdukén. Uné vazhdova
té géndroja né ballkon, i mbé&shtetur pas murit. Trupi i
té vrarit n€ pellgun me uj€ ndrigohej zbehté nga refleksi
1 dritave té ndezura né apartamentet e pallatit aty prané.
Nuk mund té them sa vazhdoi ajo shurdhéri, sa kohé
géndroi vetém i vrari me trupin n€ ujé dhe kokén e laré
me gjak kéndej ujit.

Absurde ta mendoje, por m’u duk sikur vrasési isha
uné. Kaloi nj€ kohé e gjaté, ndoshta njé shekull, derisa
prej diku doli nj€ njeri e ky zuri t’i afrohej kufomés.
Lévizjet e tij ishin t€ druajtura, trembej se mos kufoma
kércente pérpjeté, e mbérthente pér fyti. Sigurisht,
kufoma nuk kishte ndér mend té kércente pérpjeté.
Ajo rrinte pa lévizur, me trupin n€ ujé dhe kokén e laré
me gjak kéndej ujit, pa u béré merak se ndérkaq rreth
pellgut kureshtarét po shtoheshin, madje njéri prej tyre
ia ndricoi fytyrén me petromaks. Njé shekull mé pas u
dégjua njé€ sirené€ alarmi, né fillim e largét, pastaj gjithnjé
e mé afér, ¢ka déshmonte se dikush aty rrotull duhej té
kishte lajméruar me telefon policiné ose ambulancén e
urgjencave. [shte njé veturé policie. E pashé t€ arsyeshme
té mos e ndigja mé spektaklin, u ktheva brenda.

Pa e hapur dritén zura t€ vértitesha nga nj€ cep i
dhomés né tjetrin. Né thellési t€ kafkés mé shkrepétiu njé
blic. Digka né trajtén e njé genieje t€ mjegullt u shfaq né
njé pjesé€z t€ sekondEs, pastaj po aq vetétishém u zhduk
bashké& me ndri¢imin e blicit. Mbeta pérséri né errésiré
dhe i péshtjelluar mbérrita anén e krevatit. U ula, nuk

